
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈԿՏԵՄԲԵՐԻ 26-Ի N 1869-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ 
ՆԱԽԱԳԾԻ
	[bookmark: _Hlk181005678]1. ՀՀ ֆինանսների նախարարություն
	28.02.2025 
N 01/26-1/4330-2025

	Ի կատարումն ՀՀ փոխվարչապետի 25/02/2025թ. թիվ /03.62/6022-2025 հանձնարարականի՝ ուսումնասիրելով կից ներկայացված «Հայաստանի Հանրապետության կառավարության 2023 թվականի հոկտեմբերի 26-ի N 1869-Ն որոշման մեջ լրացումներ կատարելու մասին» ՀՀ կառավարության որոշման նախագիծը՝ հայտնում ենք, որ առաջարկություններ չունենք:

	
  ԸՆԴՈՒՆՎԵԼ Է:

	2. ՀՀ արդարադատության նախարարություն
	26.02.2025թ.
N /27.3/8552-2025

	Ի կատարումն ՀՀ փոխվարչապետի՝ 2025 թվականի փետրվարի 25-ի թիվ /03.62/6022-2025 հանձնարարականի՝ կից ներկայացվում է «Հայաստանի Հանրապետության կառավարության 2023 թվականի հոկտեմբերի 26-ի N 1869-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
          ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. «Հայաստանի Հանրապետության կառավարության 2023 թվականի հոկտեմբերի 26-ի N 1869-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Հայաստանի Հանրապետության կառավարության 2023 թվականի հոկտեմբերի 26-ի N 1869-Ն որոշման մեջ կատարել լրացումներ, որի արդյունքում գնման գործընթացների կազմակերպման համար սահմանվելու է առանձնահատկություններ նաև առողջապահական կազմակերպությունների համար:
Այսպես, Հայաստանի Հանրապետության կառավարության 2023 թվականի հոկտեմբերի 26-ի N 1869-Ն որոշման ընդունման հիմնավորման համաձայն՝ ՀՀ կառավարության կողմից որդեգրած և ՀՀ կառավարության 2021-2026 թթ.-ի ծրագրով ամրագրված 300 դպրոցի կառուցման, վերակառուցման, հիմնանորոգման ծրագրի շրջանակներում իրականացվում է կրթական որակյալ ծառայությունների հասանելիության ապահովման ծրագիրը (այսուհետ՝ Ծրագիր)։ (…) Ծրագրով նախատեսված շինարարական ծրագրերը նախատեսվում է իրականացնել մինչև 2026 թվականը: Հաշվի առնելով ծրագրի կարևորությունը, ժամկետները, ծավալները և պետական գնումների կազմակերպման համար գործող օրենսդրությունը՝ անհրաժեշտություն է առաջացել սահմանելու որոշակի առանձնահատկություններ, որոնք թույլ կտան ավելի պարզ և գրավիչ դարձնել մրցութային գործընթացը մասնակից շինարարական ընկերությունների համար՝ միաժամանակ ապահովելով պատվիրատուի համար անհրաժեշտ երաշխիքները:
Նշված հիմնավորմամբ յուրաքանչյուր առանձնահատկության անհրաժեշտության մասով ներկայացված է մանրամասն հիմնավորում, մինչդեռ Նախագծի հիմնավորումից պարզ չէ, թե ինչով է պայմանավորված նույն առանձնահատկություններով առողջապահական կազմակերպությունների համար ևս գնման գործընթացների կազմակերպման անհրաժեշտությունը: Նշվածից ելնելով՝ գտնում ենք, որ Նախագիծն ունի լրացուցիչ հիմնավորման կարիք: 
2. Նախագծի վավերապայմաններում «2024» թիվն անհրաժեշտ է փոխարինել «2025» թվով:

	












ԸՆԴՈՒՆՎԵԼ Է: 
      Նախագծի ընդունման անհրաժեշտությունը և նպատակահարմարությունը բխում է ՀՀ կառավարության 2024 թվականի դեկտեմբերի 19-ի «Հայաստանի տարածքային զարգացման հիմնադրամին պատվիրատու սահմանելու մասին» N 2026-Ա որոշումից, որով իրականացվելու է թվով 19 առողջապահական կազմակերպության կառուցման աշխատանքները: 
     Հիմնավորումը խմբագրվել է:














Խմբագրվել է:


Առողջապահության նախարարություն
